Նախագիծ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
«----» «-------------------------» 2013 թվականի N----

ԱՅԼԸՆՏՐԱՆՔԱՅԻՆ ԱՇԽԱՏԱՆՔԱՅԻՆ ԾԱՌԱՅՈՒԹՅՈՒՆ ԱՆՑՆԵԼՈՒ ՎԱՅՐԵՐԻ (ԿԱԶՄԱԿԵՐՊՈՒԹՅՈՒՆՆԵՐԻ) ԵՎ ԱՅԼԸՆՏՐԱՆՔԱՅԻՆ ԱՇԽԱՏԱՆՔԱՅԻՆ ԾԱՌԱՅՈՒԹՅԱՆ ԸՆԹԱՑՔՈՒՄ ԿԱՏԱՐՎՈՂ ԱՇԽԱՏԱՆՔՆԵՐԻ ՑԱՆԿԵՐԸ ՀԱՍՏԱՏԵԼՈՒ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՀՈՒՆԻՍԻ 25-Ի N 940-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Ղեկավարվելով «Այլընտրանքային ծառայության մասին» Հայաստանի Հանրապետության օրենքի 8.1-րդ հոդվածի 3-րդ մասով և 14-րդ հոդվածի 5-րդ մասով` Հայաստանի Հանրապետության կառավարությունը որոշում է.

1. Սահմանել`

1) այլընտրանքային ծառայություն անցնելու վայրերի (կազմակերպությունների) ցանկը` համաձայն N 1 հավելվածի.

2) այլընտրանքային աշխատանքային ծառայության ընթացքում կատարվող աշխատանքների ցանկը` համաձայն N 2 հավելվածի:

2. Հայաստանի Հանրապետության կառավարության 2004 թվականի հունիսի 25-ի <<Այլընտրանքային ծառայություն անցնելու վայրերի ցանկը և այլընտրանքային ծառայողի համազգեստի ձևն ու կրելու կարգը հաստատելու մասին>> N 940-Ն որոշման (այսուհետ` որոշում)`

1) վերնագրում <<ԱՅԼԸՆՏՐԱՆՔԱՅԻՆ ԾԱՌԱՅՈՒԹՅՈՒՆ ԱՆՑՆԵԼՈՒ ՎԱՅՐԵՐԻ ՑԱՆԿԸ ԵՎ>> բառերը հանել, իսկ <<ԾԱՌԱՅՈՂԻ>> բառից առաջ լրացնել <<ԶԻՆՎՈՐԱԿԱՆ>> բառը,

2) 1-ին կետում.

ա. ուժը կորցրած ճանաչել <<ա>> ենթակետը,

բ. <<բ>> ենթակետում <<ծառայողների>> բառից առաջ լրացնել <<զինվորական>> բառը.

3) ուժը կորցրած ճանաչել 2-րդ կետի <<բ>> ենթակետը,

4) 3-րդ կետը շարադրել հետևյալ նոր խմբագրությամբ.

<<3. Հայաստանի Հանրապետության պաշտպանության նախարարին` այլընտրանքային զինվորական ծառայողների` հանդերձանքով, դրամական միջոցներով և uննդով ապահովումն իրականացնել պարտադիր զինվորական ծառայության շարքային կազմի համար uահմանված կարգով:>>,

5) ուժը կորցրած ճանաչել հավելված 1-ը,

6) հավելված 2-ում`

ա. ուժը կորցրած ճանաչել 2-րդ և 3-րդ կետերը,

բ. 4-րդ կետը շարադրել հետևյալ նոր խմբագրությամբ.

<<4. Այլընտրանքային զինվորական ծառայողների բաճկոնների թիկունքի կենտրոնում, համազգեuտի oձիքից 10 uմ ներքև, տեղադրվում է կտորից կարված "ԱՅԼԸՆՏՐԱՆՔԱՅԻՆ ԶԻՆՎՈՐԱԿԱՆ ԾԱՌԱՅՈՒԹՅՈՒՆ" 6 x 18 uմ չափuերի մակագրություն (ձև N 5), իuկ բաճկոնների աջ թևքին` ուuից 9 uմ ներքև` շրջանաձեւ թեւքանշաններ: Ամառային բերետների և ականջակալներով գլխարկների վրա գլխարկանշաններ չեն տեղադրվում:>>,

գ. ուժը կորցրած ճանաչել 5-րդ և 7-րդ կետերը,

դ. 6-րդ կետը շարադրել հետևյալ նոր խմբագրությամբ.

<<6. Այլընտրանքային զինվորական ծառայողների համազգեuտի անցումն ամառայինի կամ ձմեռայինի uահմանվում է Հայաuտանի Հանրապետության զինված ուժերի զինծառայողների համար Հայաuտանի Հանրապետության պաշտպանության նախարարի հրամանով uահմանված ժամկետներում և կարգով:>>,

ե. 8-րդ կետում <<աշխատանքային>> բառը փոխարինել <<զինվորական>> բառով,

զ. ուժը կորցրած ճանաչել Ձև 3-ը և Ձև 4-ը,

է. Ձև 5-ը շարադրել հետևյալ նոր խմբագրությամբ.

<<Ձև 5

ԱՅԼԸՆՏՐԱՆՔԱՅԻՆ ԶԻՆՎՈՐԱԿԱՆ

ԾԱՌԱՅՈՒԹՅՈՒՆ

Ամրացվում է ամառային և ձմեռային համազգեuտի թիկունքի կենտրոնական մաuում` համազգեuտի oձիքից 10 uմ ներքեւ` 6 x 18 uմ չափuի:>>:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Հավելված N1

ՀՀ կառավարության 2013 թվականի

 ______________<<___>>-ի  N_____ որոշում

ՑԱՆԿ

ԱՅԼԸՆՏՐԱՆՔԱՅԻՆ ԱՇԽԱՏԱՆՔԱՅԻՆ ԾԱՌԱՅՈՒԹՅՈՒՆ ԱՆՑՆԵԼՈՒ ՎԱՅՐԵՐԻ (ԿԱԶՄԱԿԵՐՊՈՒԹՅՈՒՆՆԵՐԻ)  

	Հ/Հ
	Ծառայության անցկացման վայրի (կազմակերպության) անվանումը
	Լիազոր մարմինը



	1.
	<<Թիվ 1 տուն-ինտերնատ>> ՊՈԱԿ 

ք. Երևան
	ՀՀ աշխատանքի և սոցիալական հարցերի նախարարություն 

	2.
	<<Նորքի տուն-ինտերնատ>> ՊՈԱԿ

 ք. Երևան
	ՀՀ աշխատանքի և սոցիալական հարցերի նախարարություն

	3.
	<<Գյումրու տուն-ինտերնատ>> ՊՈԱԿ

ք. Գյումրի
	ՀՀ աշխատանքի և սոցիալական հարցերի նախարարություն

	4.
	<<Վարդենիսի նյարդահոգեբանական տուն-ինտերնատ>> ՊՈԱԿ 

ք.Վարդենիս
	ՀՀ աշխատանքի և սոցիալական հարցերի նախարարություն

	5.
	<<Հայաստանի Հանրապետության առողջապահության նախարարության հոգեբուժական կենտրոն>>  փակ բաժնետիրական ընկերություն

ք.Երևան
	ՀՀ առողջապահության նախարարություն

	 6.
	Սևանի հանրապետական հոգեբուժական հիվանդանոց

ք.Սևան
	ՀՀ առողջապահության նախարարություն

	 7.
	Կապանի նյարդահոգեբուժական դիսպանսեր  

ք. Կապան
	ՀՀ տարածքային կառավարման նախարարություն

	 8.
	Վանաձորի նյարդահոգեբուժական դիսպանսեր

 ք. Վանաձոր
	ՀՀ տարածքային կառավարման նախարարություն

	 9.
	Գյումրու նյարդահոգեբուժական դիսպանսեր

Ք. Գյումրի
	ՀՀ տարածքային կառավարման նախարարություն

	10.
	ՀՀ արտակարգ իրավիճակների նախարարության աշխատակազմի փրկարար ծառայության տարածքային ստորաբաժանումներ
	ՀՀ արտակարգ իրավիճակների նախարարություն


Հավելված N2

ՀՀ կառավարության 2013 թվականի

 ______________<<___>>-ի  N_____ որոշում

ՑԱՆԿ

 ԱՅԼԸՆՏՐԱՆՔԱՅԻՆ ԱՇԽԱՏԱՆՔԱՅԻՆ ԾԱՌԱՅՈՒԹՅԱՆ ԸՆԹԱՑՔՈՒՄ ԿԱՏԱՐՎՈՂ ԱՇԽԱՏԱՆՔՆԵՐԻ 

        Այլընտրանքային աշխատանքային ծառայողները սույն որոշման N1 հավելվածով նախատեսված  կազմակերպություններում կատարում են հետևյալ աշխատանքները՝

1. խնամող սանիտար

2. խոհանոցի բանվոր
3. բաղնիքի և լվացքատան սանիտար
4. բակի հավաքարար
5. փրկարարի օգնական

ՏԵՂԵԿԱՆՔ – ՀԻՄՆԱՎՈՐՈՒՄ

«ԱՅԼԸՆՏՐԱՆՔԱՅԻՆ ԱՇԽԱՏԱՆՔԱՅԻՆ ԾԱՌԱՅՈՒԹՅՈՒՆ ԱՆՑՆԵԼՈՒ ՎԱՅՐԵՐԻ (ԿԱԶՄԱԿԵՐՊՈՒԹՅՈՒՆՆԵՐԻ)   ԵՎ ԱՅԼԸՆՏՐԱՆՔԱՅԻՆ ԱՇԽԱՏԱՆՔԱՅԻՆ ԾԱՌԱՅՈՒԹՅԱՆ ԸՆԹԱՑՔՈՒՄ ԿԱՏԱՐՎՈՂ  ԱՇԽԱՏԱՆՔՆԵՐԻ ՑԱՆԿԵՐԸ ՀԱՍՏԱՏԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ

ՈՐՈՇՄԱՆ ՆԱԽԱԳԾԻ

	               Իրավական ակտի հիմնավորումը

	1.
	   Անհրաժեշտությունը

	
	      «Այլընտրանքային ծառայության մասին» ՀՀ օրենքում փոփոխություններ կատարելուց հետո, անհրաժեշտություն է առաջացել ընդունել սույն իրավական ակտը:

          Նախագծով կսահմանվեն այլընտրանքային աշխատանքային ծառայության անցնելու այն վայրերի /կազմակերպությունների/ ցանկը, ուր  Հանրապետական հանձնաժողովի որոշմամբ կարող են ուղեգրվել այլընտրանքային աշխատանքային ծառայողները, ինչպես նաև կհաստատվի  այլընտրանաքային աշխատանքային ծառայության ընթացքում կատարվող աշխատանքների ցանկերը: 



	2.
	Ընթացիկ իրավիճակը և խնդիրները

	
	        Վերջին տարիներին այլընտրանքային աշխատանքային ծառայություն չի իրականացվել, խնդիր է առաջացել կանոնակարգելու այլընտրանքային ծառայություն անցնող անձանց հետ կապված հարաբերությունները:



	3.
	Կարգավորման նպատակը և բնույթը

	
	Այլընտրանքային աշխատանքային ծառայության հետ կապված հարաբերությունների կարգավորումը: 


	4.
	Նախագծի մշակման գործընթացում ներգրավված ինստիտուտները և անձիք

	
	ՀՀ աշխատանքի և սոցիալական հարցերի նախարարություն, ՀՀ առողջապահության նախարարություն, ՀՀ տարածքային կառավարման նախարարություն: 

	5.
	  Ակնկալվող արդյունքը

	
	  Հստակ կսահմանվեն այլընտրանքային աշխատանքային ծառայության անցնելու այն վայրերի /կազմակերպությունների/ ցանկը, ուր  Հանրապետական հանձնաժողովի որոշմամբ կարող են ուղեգրվել այլընտրանքային աշխատանքային ծառայողները, ինչպես նաև կհաստատվի  այլընտրանաքային աշխատանքային ծառայության ընթացքում կատարվող աշխատանքների ցանկերը: 

«ԱՅԼԸՆՏՐԱՆՔԱՅԻՆ ԱՇԽԱՏԱՆՔԱՅԻՆ ԾԱՌԱՅՈՒԹՅՈՒՆ ԱՆՑՆԵԼՈՒ ՎԱՅՐԵՐԻ (ԿԱԶՄԱԿԵՐՊՈՒԹՅՈՒՆՆԵՐԻ)   ԵՎ ԱՅԼԸՆՏՐԱՆՔԱՅԻՆ ԱՇԽԱՏԱՆՔԱՅԻՆ ԾԱՌԱՅՈՒԹՅԱՆ ԸՆԹԱՑՔՈՒՄ ԿԱՏԱՐՎՈՂ  ԱՇԽԱՏԱՆՔՆԵՐԻ ՑԱՆԿԵՐԸ ՀԱՍՏԱՏԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ
ԱԿՏԵՐՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

«Այլընտրանքային աշխատանքային ծառայություն անցնելու վայրերի (կազմակերպությունների) և այլընտրանքային աշխատանքային ծառայության ընթացքում կատարվող աշխատանքների ցանկերը հաստատելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:

«ԱՅԼԸՆՏՐԱՆՔԱՅԻՆ ԱՇԽԱՏԱՆՔԱՅԻՆ ԾԱՌԱՅՈՒԹՅՈՒՆ ԱՆՑՆԵԼՈՒ ՎԱՅՐԵՐԻ (ԿԱԶՄԱԿԵՐՊՈՒԹՅՈՒՆՆԵՐԻ)   ԵՎ ԱՅԼԸՆՏՐԱՆՔԱՅԻՆ ԱՇԽԱՏԱՆՔԱՅԻՆ ԾԱՌԱՅՈՒԹՅԱՆ ԸՆԹԱՑՔՈՒՄ ԿԱՏԱՐՎՈՂ  ԱՇԽԱՏԱՆՔՆԵՐԻ ՑԱՆԿԵՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ  ԵԿԱՄՈՒՏՆԵՐԻ ՈՒ  ԾԱԽՍԵՐԻ ԷԱԿԱՆ  ԱՎԵԼԱՑՄԱՆ ԿԱՄ ՆՎԱԶԵՑՄԱՆ ԲԱՑԱԿԱՅՈՒԹՅԱՆ ՎԵՐԱԲԵՐՅԱԼ
«Այլընտրանքային աշխատանքային ծառայություն անցնելու վայրերի (կազմակերպությունների) և այլընտրանքային աշխատանքային ծառայության ընթացքում կատարվող աշխատանքների ցանկերը հաստատելու մասին» ՀՀ կառավարության որոշման նախագծի ընդունման կապակցությամբ պետական բյուջեում եկամուտների և ծախսերի էական ավելացում կամ նվազեցում չի նախատեսվում:

